
Shu nuqta nazardan aytish mumkinki, musiqani oʻrganish, u bilan ijodiy munosobatga kirishish 

holatlari oʻz oʻrnida musiqachuniung faolligi natijasida sodir boʻladi.  

 Oʻquv dasturiga kiritilgan materiallar, shu jumladan, qoʻshiqlarning har biri 

oʻquvchilarning musiqiy va insoniy madaniyatini boyitib borishga da’vat etadi, albatta. Lekin 

oʻqituvchi musiqa darsiga har doim ham musiqa asari faqat oʻrganish ob’ekti boʻladigan oʻquv 

materiali sifatida emas, balki oʻquvchilarning his-tuygʻularini shakllantiradigan vosita sifatida 

taqdim etilishi kerak. Oʻqituvchi har bir musiqa darsining   rejasini tuzganda uning maqsadi va 

vasifasini mavzu talablari asosida ishlab chiqishi lozim.   

Xulosa oʻrnida shuni aytish lozimki, musiqiy-pedagogik jarayon ta’lim-tarbiya 

masalalarini qamrab olishi va shular orqali oʻquvchilarda estetik idrok, taqdimot, estetik his-

tuygʻuni rivojlantirib borishi kerak. Shundagina  oʻquvchilar xotirasida hissiy tajribalar 

toʻplanadi, musiqa asralari, janrlarini taqqoslash, ularni tahlil qilish, umumlashtirish malakalari 

rivojlanadi.   

 Musiqachilarni tarbiyalash bilan bog‘liq bo‘lgan  faoliyatlar orasida talabalar mustaqil 

ta’lim eng muhim element yoki (jarayon) bo‘g‘in hisoblanadi. Ko‘pincha musiqa san’atida 

muvaffaqiyat aynan shu bilan belgilanadi. Ammo bu san’at sohasida musiqiy pedagogika nazariy 

jihatdan kam rivojlangani ko‘rinib turadi. Ilmiy-pedagogik, uslubiy va ilmiy adabiyotlarning 

tahlili shuni ko‘rsatsdiki, musiqachilarni o‘z ustida mustaqil islashga tarbiyalash, o‘qituvchi 

tomonidan belgilangan maqsadlarga erishishdagi muammolarini tor doirada hal qilish 

tendensiyasi barqarorligini ko‘rsatadi. Ko‘pincha talabalarga berilgan topshiriqlar yordamchi 

xarakterdagi amaliy vazifalarni bajarishga qaratilgan. Musiqachilarni o‘z ustida mustaqil 

islashga tarbiyalash muammosiga musiqiy pedagogikada yetarlicha baho berilmagan.   

 Yuqoridagilar yosh musiqachilarning mustaqil o‘z bilimlarini oshirishi noto‘g‘ri olib 

borilayotganligini ko‘rsatadi. Albatta, musiqachilarni tayyorlash jarayonida duch kelagan 

qiyinchiliklar obyektiv holatdir. Biroq, ularning engib o‘tish mustaqil o‘z ustida ishlash 

ko‘nikma va malakalarini shakllanishini ta’minlashda talabalarning maxsus tayyorgarlikdan 

o‘tishiga ehtiyoj borligi namoyon bo‘ladi. Albatta, yosh musiqachilarni mustaqillikka, mustaqil 

o‘z ustida ishlashga tarbiyalash oson ish emas. Ammo professor-o‘qituvchi va talabaning bir 

istagi bilan ushbu muammoni hal etish etarli emasligi aniq. Bu ishda muvaffaqiyat qozonish 

uchun, talabaning mutaxassis sifatida rivojlanishi bilan bog‘liq hodisalar va o‘z ustida mustaqil 

ishlash malakalarni shakllantirish jarayonini tezlashtiradigan metodologiyalarni ishlab chiqish, 

mustaqil ravishda shug‘ullanishning butun davrini qamrab oluvchi bir qator juda aniq 

muammolarni hal qilish zarur. 

 Lekin birinchi navbatda, mustaqil ishlash, uning muvaffaqiyatini ta’minlovchi 

mexanizmlarni aniqlash, ularning funksional xususiyatlarini oydinlashtirish, musiqachining 

mustaqilligini, shu jumladan zarur ta’lim shakllaridan foydalanish, qulay sharoitlarni o‘rganish, 

mustaqil ishlash jarayonini tashkil etish va amalga oshirishga to‘sqinlik qiladigan sabablarni 

aniqlash kerak. Musiqachilarni kasbiy tayyorgarli bo‘yicha adabiyotlar tahlili shuni ko‘rsatadiki, 

keng doiradagigi  musiqiy pedagogika amaliyotida yosh musiqachilarning mustaqil o‘z ustida 

ishlashi muammosiga munosabat o‘zgardi. Bir tomondan, musiqachilarga qo‘yiladigan yuqori 

talablar ularning o‘z ustida ishlashi majburiyligini nazarda tutgan bo‘lib, bu ayniqsa 17-19-

asrlarda maktablarda yaqqol namoyon bo‘lgan. 

 kkinchi tomondan, musiqachilarning noto‘g‘ri shakllanishidan qo‘rqib o‘qituvchilar 

o‘quvchilarga uy vazifasini berishdan qochishardi. “Ko‘pgina o‘qituvchilar o‘quvchilarga uy 

vazifasini berishdan qochishadi. Hatto iqtidorli, professional talabalar ham vaqti-vaqti bilan 

o‘qituvchilari bilan masq qilib ta’lim oladi”, deb ta’kidlagan A. Menabeni.Bundan xulosa qilib 

musiqachilarni uzluksiz pedagogik nazoratsiz tarbiyalash mumkin emas degan fikr ilgari 

surilgan.  

 Shu bilan birga, mustaqil ta’lim, o‘z ustida mustaqil ishlashning afzalliklari mutlaqo aniq. 

Musiqachini tayyorlash uzoq va murakkab jarayon ekanligini tushunishingiz kerak va uni amalga 

oshirishda tizimli yondashuvdan foydalanish maqsadga mufofiq. U muvaffaqiyatli ijrochilik 

faoliyatini ta’minlovchi ta’limning turli qirralarini qamrab oladi. Uni amalga oshirish uchun 

musiqachining nafaqat shaxsiy fazilatlarini rivojlantirish, balki ularni o‘zlashtirish kerak bo‘lgan 

turli ijodiy va ijro mahorati va qobiliyatlari shakllantirish darkor.  

 Mustaqil ta’lim, ta’lim jarayonning eng muhim qismi bo‘lib, cheklangan doiradagi 

muammolarni hal qilish uchun mo‘ljallangan bo‘lishi kerak emas. Shu munosabat bilan 

A.G.Menabenining "Uzoq muddatli majburiy texnik mashqlarni qisman mustaqil ta’limga 

o‘tkazish ijrochilik mahotatini rivojlantirish hamda ko‘nikma va malakalarining shakllanishi 

jarayoni sur’atini tezlashtiradi va auditoriya mashg‘ulotida vaqtni tejab ijrochilik mahoratini 

chuqurroq egallashga imkon beradi” – degan fikrini mustaqil ta’limda faqat texnik mashqlarni 

bajarish kerak deb tushunish kerak emas.  

Mustaqil ta’limdan olinadigan foyda universal xarakter ega ekanligini ta’kidlash kerak. Biz 

mustaqil ta’limda qo‘llaniladigan asosiy uchta yo‘nalishni tavsiflashimiz mumkin: 

 texnik mahoratni rivojlantirish;  

 musiqiy asarlarni o‘rganish va ijro etish va; 

 musiqiy badiiylikni rivojlanish, ijodkorlikni rivojlantirish. 

 Eng avvalo, mustaqil ishlashga to‘sqinlik qiladigan obyektiv sabablarni ta’kidlash zarur. 

Ularni musiqachilarning mustaqil ishlashga tayyorligini belgilovchi shaxsiy xususiyatlarga va 

uni amalga oshirish jarayonini belgilovchi tashkiliy xususiyatlarga bo‘lish mumkin. Ushbu 

xususiyatlardagi muammoni tahlil qilib, bir necha avlodni qiynab kelayotgan “qachon, qaysi 

vaqtdan boshlab va qay darajada musiqachilarnii mustaqil o‘z ustida ishlash amaliyotiga jalb 

qilish tavsiya etiladi” – degan savolga javob berish mumkin bo‘ladi.  

 V. Sradzhev, O. Sradzheva va T. Korotnevalarning monografiyasida ushbu jarayonga 

to‘sqinlik qiladigan omillar batafsil keltirilgan. To‘g‘ri undagi muammolar mustaqil ta’limni 

o‘quv jarayoniga integratsiya qilish emas, balki musiqachlarni tarbiyalashning qiyinligi va ularni 

shaxs sifatida mustaqilligini tarbiyalash xususiyatlari nuqtayi nazaridan qaraladi. Bunda harakat 

ketma-ketligini ta’kidlaydigan hamda talab qiladigan o‘ziga xos mantiq bor. Beixtiyor savol 

paydo bo‘ladi, “qanday qilib o‘quv jarayoniga mustaqil ta’limni kiritish kerak?” agar talabalar 

bunga tayyor bo‘lmasa.  

 Monografiyada mualliflar o‘zi ustida mustaqil ishlash muammosining to‘rtta shart-

sharoitlarini belgilaganlar: 

 Birinchidan - mustaqil ishning mazmun-mohiyatini anglash va tahlil qilish imkonini 

beradigan rivojlangan musiqiy va badiiy mahoratga ega bo‘lish zarur. Musiqachi, hatto 

boshlang‘ich bosqichda ham hech bo‘lmaganda mustaqil ta’lim bilan bog‘liq asosiy masalalarni 

tushuna olishi kerak. Shuni inobatga olish kerakki, fikrlash jarayonini bir soat va bir kechada 

shakllanmaydi. Uning samaradorligi keng bilimlar, ulkan ko‘nikmalar miqdori, shuningdek, 

musiqachining o‘ziga xos shaxsiy psixofiziologik xususiyatlarini bir butunga birlashtirilganligi 

bilan belgilanadi. Shuning uchun, musiqiy va badiiy tafakkurni shakllantirishdagi noaniqlik va 

murakkablik musiqachining mustaqil o‘z ustida ishlay olmasligiga obyektiv sabab bo‘lib xizmat 

qilishi mumkin; 

 Ikkinchidan - Musiqachining musiqiy tafakkurini shakllanishiga o‘quv jarayonining o‘ta 

murakkabligi ham ta’sir ko‘rsatadi. “Qisqa vaqt ichida talabalar kasbining asosini tashkil 

etadigan asosiy bilim, ko‘nikma va malakalarning butun tizimini egallashi kerak boladi”. 

Musiqachini tarbiyalash bu shunday fazilatlarning butun bir majmuasiki - u turli xil 

mutaxassislik fanlarining o‘zaro aloqadorligi natijasida rivojlanadi va mutaxassis bo‘lib yetishiga 

xizmat qiladi. Musiqachi nafaqat o‘z mutaxassisligi bo‘yicha bilimlarni egallashi, balki undan 

tashqari u musiqiy-nazariy bilimlarini rivojlantirishi, fortepianoda chalishni, qo‘shiq aytishni, 

sahna madaniyati va harakatlari chuqur o‘rganishi kerak. Bunday aniq kompleks vazifalarni 

bajarish nafaqat harakat, balki juda ham ko‘p mahsaqqat vaqt talab qiladi; 

 Uchinchidan - obyektiv xarakterga ega bo‘lgan ta’limning dastlabki bosqichida mustaqil 

o‘z ustida ishlash mexanizmining tashkil etimaganligidadir. Buning uchun obyektiv shartlar 

haqiqatan ham mavjud. Bunga bir nechta dalillar keltiramiz. Mashg‘ulotlar davomida ijrochi 

o‘zini yaxshi eshitmaydi. Bu akustika bilan bog‘liq. Bu mashg‘ulotning borishiga tubdan xalaqit 

beradi, natijada musiqachi o‘z ijrosining baland yoki past dinamikada borishini aniq idrok eta 

olmaydi va tahlil qila olmaydi. Tabiiyki, bunday vaziyatda faqat o‘qituvchi talabaga samarali 

yordam berishi mumkin. Obyektiv ravishda talaba mashg‘ulatda o‘qituvchi borligini haqiqiy his 

qiladi hamda mashg‘ulotda o‘qituvchidan foyda ko‘rishini va ijrosida rivojlanish dinamikasini 

borligini qayd etadi. Natijada talabada “mashg‘ulotlarni faqat o‘qituvchi rahbarligi ostida olib 

borish kerak” degan ishonch shakllanadi va mustaqil izlanish faqat zarar keltiradi deb o‘laydi. 

Bu argument mustaqil o‘z ustida ishlashni rad etishga sabab bo‘ladi. 

 Musiqachida mustaqil o‘z ustida ishlashga to‘sqinlik qilayotgan oxirgi sabab bu yakuniy 

maqsadining noaniqligi bo‘lib xizmat qiladi. Musiqa maktablari, hatto oliy ta’limdagi 

boshlang‘ich kurslarda talabalar kelajakdagi ish faoliyatlarda ularga qo‘yiladigan haqiqiy talablar 

qandaq bo‘lishi haqida juda mavhum fikrlarga ega. Aniq yakuniy maqsadlarsiz, yosh 

musiqachilar tegishli talab va vazifalarni bajara olmaydilar. Shuning uchun ularning barcha 

umidlari o‘qituvchida bo‘lib, har kuni o‘qituvchining ko‘rsatmalarga rioya qilib, uning nazorati 

ostida mashq qilishga ko‘nikib qolishadi. Bu esa talabalarda yangi g‘oya, tashabbuskorlik va 

ijodkorlikni so‘ndiradi. Vaqt o‘tishi bilan bu holat nafaqat odatiy, balki allaqachon 

"qulay"holatga aylangan bo‘ladi. Yosh musiqachilar bunday munosabatni umr bo‘yi saqlab 

qolishi mumkin. Bunday munosabat o‘qituvchi va talabalar ongida ularning mustaqil o‘z ustida 

ishlashi zarur emasligi haqidagi fikrni shakllanishiga hamda mustaqil ta’limdan voz kechishga 

olib keladi. 

 Xulosa qilib aytganda,  mustaqil ishlarni bajarishda kreativ yondashuv   pedagogik  

ahamiyatga  molik masalalardan  biri ekanligini inobatga olib, har bir professor-o‘qituvchi o‘z 

mutaxassisligi bo‘yicha ta’lim berishda, talabalarning mustaqil ishlarini  nazorat   qilishga 

alohida e’tibor qaratishi lozim. 

